
Het klooster te Weert.

Tussen oude papieren van het ongeordend stadsarchief te Weert
vonden wij het hieronder volgend extract uit een oud handschrift,
beschrijvende de stichting en de oorsprong der konventen van de
Provincie.

Extractum ex antiquo manu®scripto describente fundationes

et origines conventuum Provinciae nostrae Germaniae

Inferioris fratrum Minorum.
Weerthum Brabantiae oppidum ubi extra muros coenobium est fra-
trum nostrorum, fundatum a Jacobo comite primo Hornensi eiusque
uxore Joanna comitissa Meursiae anno salutis 1461, quae Joanna
vivere desijt. Jacobus stemmate Cliviae ducum tum maxime pietate
illustris, uxore defuncta, et ipse mortem cogitans, mundum reliquit
factus frater minor mortuus est anno 1488 mense Maij die tertia,
sepultus ante summum altare huius a se exstructi coenobii. Habuit
Jacobus, preter alios, duos filios Jacobum primogenitum parentis in
heredijs successorum alterum Joannem Episcopum Leodiensem
utrumque paternae pietatis heredem. Jacobus mortuus est anno 1500
et Ordinis nostri religiosa veste indutus sepultus in paterno
sepulchro.
Joannes eius frater iam tum canonicus Leodiensis cum initiatus esset
sacerdotio et offerret Deo Missarum primitias, parens eius Jacobus
Minorida sacerdos Leodii in domo S. Lamberti diaconi munere
functus Evangelium decantavit. Joannes postmodum Episcopus vitam
cum morte mutavit anno quinto supra 1500.
Extractum hoc cum manuscripto supra mentionato concordare testor
et erat sygnatum fr. Benedictus de la Grange conventus Bruxellen-
sis fratrum Minorum Recollectorum guardianus 1674.

P. Marculphus Heijjer.



